
Xirka għat-Thcrjd tal .. Lsien Malti 

Sabiex jixxerred dejjem iżjed l-Ilsien Malti bliala lsien 
letterarju fost il-Poplu Tagtmi kif ukoll barra minn Malta, 
twaqqfet ix-'XIRKA GĦAT-TlXRID TAL-LSIEN MALTI. Il-għan ewlieni 
ta' din ix-Xirka hu li tgħin lill·"Oħaqda tal-Kittieba tal-Malti", 
iżda mbiUi din bi msawra minn nies letterati biss, u l-propa
ganda tinħtieġ 'il kulħadd din ix·Xirka m'hi set ikonha:lt'taq
sam xejn magħha u fiha jista' jidħol kulħadd. 

Ix-Xirka jkollha d·dar tagħha fil-Belt Valletta, iżda jkollha 
wkoll fergħat ta' kumitati oħra żgliar fl·irħula ta' Malta u 
Għawdex li jkun jiddependu fid·dixxiplinl u f'kollox mill· 
kumitat ewlieni tal-Belt. 

Din ix-Xirka taħdem sabiex:-

l) Ixxerred dejjem i~jed t-ortografija tal-"Għaqda t1tl· 
Kittieba tal-Malti. 

2) Torganizza l-bejgħ tal-kotba bil-Malti u tar-rivisti 
letterarji Maltin. 

3) Tiftaħ propaganda qawwija fost it-tfal ta' l-iskejjel 
żgħar u għoljin permezz ta' tixrid ta' karti u kitba olira 

4) Tikteb lill-Gvern kull m,ta jinħtieġ fuq kustjonijiet li 
għandhom x'jaqsmu mal-Malti. 

5) Taħdem sabiex isseħħ ilgħaqda tal-Maltin mad-dinja 
kollha. 

6) Tagħmel propaganda qawwija b'riżq il-Malti b'mezz 
ta' kitba f'bosta ilsna f'ġurnali Maltin u ta' barra. 

Intennu, din ix-Xirka miftuħa għal kulħadd. 

Is-Sinjuri Promoturi huma: 

Dr. Ġnzi! Bonnici, B.Sc., M.D. 

Anton Bnttiġieġ, B.A. 

Ġuze Cħetcuti 

Ġorġ Pisani 

LILL-KITTIEBA Z-ZGHAZAGH 

Ħaġa li tgħaġġbek: kull żagħżugħ li jitħajjar jik
teb bil-Malti aktarx li jibda jitħarreġ bil-poezija. ll-proża 
ftit iqisuha. Sikwit jaslulna, biex inġibuhom ha wn, poeżi
jiet li juru li għadhom l-ewwel taħriġ. Mnejn hu ġej 
dan? Għaliex kulħadd irid jimxi fit-triq tal-poeżija, u 
ħadd jew ftit fit-triq tal-proża? 

Jekk m'aħniex imqarrqin, dan ġej minniaktar minn 
għajn waħda. L-ewwelnett, il-poeżija, sabiħa minnha 
nfisha, f'dawn l-aħħar snin, mirquma b'sengħa ta' reqqa 
kbira, aktar żdiedet fil-ġmiel, u ma jistax ikun li ma 
jissaħħarx warajha kull min għandu qalb tħabbat ġo fih, 
u aktar u aktar iż-żgħażagħ fl-ewwel ftuħ ta' qalbhom 
għall-ġmiel tal-ħajja. Għalhekk dawn togħġobhom il-poe
żija aktar mill-proża. Aktar, il-kitba tal-poeżija hi tqila, 
trid sengħa, trid sabar, trid dehen, u dan iżid iħajjar 
iż-żgħażagħ biex juru ħilithom, bla ma jqisu t-tfixkil u 

t-tiġrif. Iżjed, il-poeżija fiha taħbit il-moħħ bit-taqsim 
ta' versi, għadd ta' siIlabi u taqbil ta' rimi, u dan ukoll 
naħsbu li jżid ikebbes fiż-żgħażagħ ix-xrara tal-poeżija. 

Iżda ma naħsbux li kulħadd għandu fih dak li 
jagħmel il-poeta, u għalhekk wara l-ewwel tiġrib fit-triq 
tal-poeżija, bi t-tfixkil u bl-uqigħ li jiġi b miegħu, jew iż
żagħżugħ jaqta' qalbu u jitlaq il-kitba għal kollox, jew 
jibqa' hemm fejn beda bla ma jiflaħ jimxi aktar il-qud
diem. 

Bla ma rridu naqtgħu qalb lil dawk iż-żgħażagħ li 
jħossu xejra għall-poeżija, irridu nħajjruhom biex jaħdmu 
aktar fil-qasam tal-proża li għadu mhux maħdum biżżejjed. 
Il-proża għandha wkoll il-ġmiel tagħha, trid xogħol, tatl
bit, sengħa u dehen. ll-proża tajba hija ftit; il-proża 
letterarja gĦadha ma wrietx is-setgħat kollha li għandha; 
għadha bħal warda magħluqa li minnha ma nfetħux 
ħlief ftit tebqat. Għalhekk nixtiequ li ż-żgħażagħ jidħlu 
aktar għal dil-kitba. Novelli, rakkonti ... deskrizzjonijiet, 
ittri, eSSa)IS, drammijiet, taħditiet bejn tnejn, ħrejjef, kollox 
jista' jagħni, isebbaħ u jżejjen din il-fergħa tal-lettera
tura tagħna. 

Imma 1-kitba trid it-thejjija. B:lrra mill·ħażna ta' 
ħsebijiet li wieħed irid ifisser. tinħtieġ ukoll ħażna ta' 
kliem li jaqbel ma' kull ħsieb u ma' kull naqxa ta' ħsieb 
li għandu jitfisser; tinħtieġ sengtla li tagħraf tagt1żel 
kliem, tqassmu u ddommu ['sentenzi u perijodi meqjusin 
u mqabblin fid-daqqa tagħhom mal-mixja tal· ħsieb; tin
ħtieġ dik ix-xeħta li taf tagħti ħajja lil kull ħaġa li tik
teb fuqha. U dan kollu ma jiġix waħdu u anqas ma 
jiġi f'daqqa, imma biż-żmien, bit-taħriġ, bil-qari ta' kitba 
tajba, bix-xogħol u bis-sabar. Is-sabar jirbaħkull tfixkil. 
u min ma jaqtax qalbu għax ma jsirx kittieb kbir miIl
ewwel, imma jibqa' jitħarreġ li jiġġarrab. saflaħħar jasal 
fejn waslu oħrajn qablu li mxew minn dik it-triq. 

TAOHRIFA 

Fil-kitba "Il-Kewkba tas-Saħrin" li dehret f' dan il
qari faċċ. 135-137 hemm xi ħwejjeġ li ma naqblux 
magħhom, li għalhekk irridu nuru lill qarrejjaxinhi l-fehma 
taghna li hi l-fehma li taqbel mat-tagħlim tal-Knisja, biex 
ma jsibu l-ebda tfixkil fit-tagħlim tagtlhom. 

Aħna nżommu: 

I Li l-Evanġelju ta' S. Mattew inkiteb qabel li 

mhux 'Zuara l-Evanġelju ta' S. Mark. 

2 Li l-Evanġelju ta' S. Mattew inkiteb qabel is
sena 70. 

3 Li kull ma l-Evanġelista jagħtina bħala ġrajja 

għandna nżommuh Lħala ġrajja, sewwa jekk 
hu rah b'għajnejh, sewwa jekk sema' minn 
ħaddieħor jew qrah f'kotba. 

ID-DTREZ]ONI. 

Noqg"!iod ,r;!ialijelzma tad-Direzjo}U·. 

L.e. 

Bla Rażan 

Lil Miss May Butcher għal 

kull ma għamlet għal Lsienna. 

Nixtieqni ħtieq bla qalb u mingħajr sura, 
Jew ruħ imċaħħda minn kulħadd u Itima, 
Ħa niġri ġol-Ħolqien ngħanni fil-ħdura 
Għana bla qjies, bla rabta u mingħajr rima. 

Bogħ'd mit-tpespis u l-ħars tan-nies għajjura, 
Ħieles mill-frugħa tal-bnedmin u l-qima, 
Minn kull stedin ta' mħabba dejjem lura, 
Sakemm niċħad Iill-ħlejjaq sat-tisIima. 

U nsieħeb l-għana tiegħi mingħajr sabar 
Mat-tvenvin qawwi ta' l-irjieħ waħxija, 

U mat-taqlib qalil tal-mewġ tal-baħar. 

Imbagħ'd ilkoll flimkien, minn xejn beżgħana, 
Fis-sigħat koroh tal-lejliet xitwija, 
Inwerwru lill-Ħolqien bid-dwejjaq tagħna. 

ĠORĠ PISANI 

H dejn il-Qamar 

B'tifkira tal-qawsalla li dehret ma' 
dwar il-qamar fil-lejla tas-7 ta' Di
ċembru--lejlet il-Kunċizzjoni-1938. 

Ħarist 'il fuq u rajt lill-qamar mimli 
fuq tiegħu u daħqan. • 
Tifwiġ mieles inħass: mexxa s-sħab niedi 
u l-Qamar deh'r għarqan. 

Ridt intir ħdejh. Tal-ħsieb i1bist i1-ġwienaħ: 
inqtajt mill-art u tlajt. 
Tlajt qrib il-Qamar, qgħadt fuq sħaba miexja: 
tal-ħajja nifs twil blajt. 

Inxtħett qalb it-tajjar abjad tas-sħaba 
u lmaħt mill-qrib qawsalla 
ta' tliet kuruni: safra, kaħla u ħamra 
imdawra mad-dawl t'Alla. 

Fuq ras il-l)amar saff ieħor bajdani 
rajt, donnu ħafna wċuh; 
f'dawk ix-xbihat deherli li qed nara 
ta' Marte l-egħref xjulL 

U '-qamar jitbissimli! Id-dija tiegħu, 
fietla bix-xemx li nħbiet, 
9awlet Jid-dinja, wens fis-skiet tal-ljieli, 
Zaret widien, għoljiet. 

Bir-riedni fidi ersaqt lejn il-Qawsalla: 
"Iris" - staqsejtha jien -
"Xi jfissru t-tliet kuruni ta' mal-Qa mar 
minsuġa bI-ogħna lwien ?". 

lris tat ħarsa lejn il-Qamar: ratu 
mistħi fis-sħab jinħeba, 
imbgħad weġbitni: I/Gnada jum il-btala 
tax-Xbejba mingħajr Tebgha !.."." 

N. BJANCARDI. 

Poeta mit-twelid! 
ĦANNIEQA TA' SNIN: ĦANNIEQA T A' ĦOLM. 

Sa nikteb kelmtejn fuq wieħed li ħadd fid·dinja ma jista' 
jagħarfu u jħobbu daqskemm nagħirfu u nħobbu jien. Min hu 
ma ngħidilkomx. Intom tafuh daqsi. Dan iJ·flien għadu jgħix 
magħna; u għandu f'rasu li jibqa' jgħix wara mewtu u wara 
mewtna. Ktieb sħiħ mill-bidu sa l-aħħar għadu qatt ma 
qara sal·lum, Kiteb, jekk mhux ħafna, ftit; u kiteb aktarx tajjeb 
u bil-għaqal. Ma jobgħod lil ħadd, Iħobb lil kull maħluq u 
aktar lil Min ħalqu. Għandu vokabularju tiegħu u dizzjunarju 
għalih waħdu. Jekk tqallbuhomlu, issibu fihom kemm-il·ġens, 
kemm-ihisel u kemm-i1-għamla ta' kliem u ta' ismijiet. fihom 
issibu kollox; iżda l-kelmiet IIEgoiżmu", "Opportuniżmu" u 
"Serviliżmu" ma tiltaqgħu magħhom qatt; wisq u wisq anqas 
ma ssibu xinhu tifsirhom. Ħabibi u ħabibkom għandu l-aktar 
għal qalbu dak li hu jsejjaħ "ekwilibriju Soċjali" 11 "komuniżmu 
moderat nisrani". Aktar għandu ħeġġa u ħila f'qalbu u f'moħ
ħu, milli qawwa u setgħa f'għamilu. fi kliem ieħor, aktar jix
tieq u jrid, milli jista' jagħmel. Sikwit iħaqqaqha u jgħid li la 
jibża' 11 anqas jistħi minn ħadd, għax ma għandux għalfejn jistħi 
jewjibża'. Għandu versi tistħajji1hom proża u għandu proża 
tistħajjilha versi. f'kelma waħda, L·Isem-Bla-Isem (biex imlaq
qmuh hekk) tagħnl hu poeta f'kullma jikteb: poeta fi ħsiebu; 
poeta f'għamilu; poeta dejjem u kullimkien. 

L·Isem·Bla-Isem għandu ħajtll ħolma waħda. U l-kitba 
tagħna fuqu għandha mnejn tidher ħolma wkoll. Għalhekk sa 
niġu biex infissru ħolma b'oħra. 

Kitba kbira ma għandekx issibha biss f'suġġett kbir. Wisq 
drabi suġġett kbir jitfisser b'kitba żgħira, jew aħjar b'kitba 
dgħifa u fqira. Drabijiet oħra suġġett irħis u għoddu bla siwi 
jitfisser b'kitba għolja, miżuna u mirquma. Il-kitba titqies u tit
kejjel fiha nfisha, bih.:> nfisha. Kittieb tajjeb joħroġ b'kitba 
tajba f'kull ħaġa li jikteb, imqar jekk jikteb fuq ħaġa ta' xejn. 
{d-"Divina Commedia" ta' Dante tħaddan fiha magnum oPUS u 
l-kitba tagħha hi mill-aħjar, mill-aqwa u mill-ogħla. Id-"Doll 
Qllixotte" ta' Cervantes hu rumanz mimJi, biex ingħidu hekk, 
bil-ħmerijiet: madankollu l·kitba tiegħu hi biċċa letteratura mill
aqwa 11 mill-isbaħ hi wkoll. Xi wħud sfaw kittieba kbar: u 
kitbu opri kbar. Oħrajn sfaw kittieba kbar: u ma kitbux għajr 
ħwejjeġ ta' ħlieqa, tad-daħk u taċ-ċajt. Kittieb u letterat kbir 
jista' jagħmel isem b'kitba li titħaddet biss fuq jJ·ħrejjef, daqs
kemm jista' jagħmel isem b'kitba li titħaddet fuq l-aqwa punti 

ta' filosofija u ta' teoloġija dommatika u morali. Esopo u Fedro 
ma kitbux ħlief ħrejjef. Madankollu kitbiethom hi magħduda 
bħala kbira fiha nfisha daqs kemm hi kbira fiha nfisha l-kitba 
ta' Pindaru u ta' Virġilju. 

Aħna llum sa nithaddtu fuq ħwejjeġ li la huma ta' fejda u 
anqas ta' tagħlim. Sa nitħaddtu fuq ħwejjeġ li la huma ta' 
siwi morali u anqas kulturaJi. Biss naħsbu u nittamaw li dak 
li ser ngħidu, ftit jew wisq, jingħoġob. 

I~Iabibi u ħabibkom, L-Isem-Bla-Isem, kien darba tifel ċkej
ken huwa wkoll. Iżda - għax tgħid! ? - donnu xejn ma kien 
jixbahhom lil tfal oħra. Kien johlom bil-lejl u joħlom bin-nhar. 
Żgħuritu kienet ħolma; tfulitu ħolma oħra. U issa li sar żagħ
żugħ bħal min qed jikteb, flok li l·ħolm naqaslu donnu żdiedlu 
u kotorl\!; anzi kul1ma joħlom jixtieq kieku jwettqu jew bil
kitba jew bil-għamil, jonkella bit-tnejn. 

Kullma kien jara b'dawl ghajnejh kien ikattru u jarah 
kbir daqsiex b'dawl il-fantasija ta' moħhu. Kelb kien jidhirlu 
kbir daqs barri. Naghġa jew mogħża kienet tbeżżghu u tnaf
fru aktar minn b?baw. L·ewwel darba li ra baqra, kif kien 
qiegħed bil-qiegħda fuq il-ghatba ta' dar ommu, twerwer u 
tilef sahhtu, waqgl1etlu fl-art i1·biċċa ħobż biż-zejt u t-tadam 
li kellu f'idu, qam, u .... baqa' wieqaf issummat bħal statwa, 
għax daqskemm ried jidħol jiġri '1 ġewwa daqshekk ieħor ma 
sata x billi msarnu bil·biża' niżlulu f'qiegħ riġlejh. 

Għall-għasafar, imbagħad, u l-ajruplani kellu seħer. Mhux 
darba u tnejn qam fiI-għodu kmieni Kmieni, qabe;~ u niżel mis
sodda bi-ilbies ta' taħt, qabad u ħa ftit melh f'qiegll idu u 
erhielha sieket sieket tl tista' tgħid bla ma jieħu nifs lejn is-siġra tal
frott li kien hemm fil·bitha tad-dar biex ipoġġi dak i1·melħ fuq 
denb l-ewwel għasfur li jmur jistrieħ u jghanni fuq friegħi s-siġ
ra. Iżda qatt ma rnexxielu jagħmel xejn. U għall-ajruplani xi 
ngħidu? Kemm-il-darba tala' fuq il-bejt b'qasba twila f'idu 
11 bi spaga ħoxna marbuta fit·tarf tagħha ta' fuq biex ma' l-ew
wel ajruplan li jgħaddi fil-baxx ixejjirha b'qawwa kbira, idaw· 
ru biha, jaqbdu u jniżżlu fidejh? 

U tat-ta ira min qatt jemminha? Ġie s·sajf u j-poeta mit
wieled li qegħdin nitkellmu fuqu ttieħed mill-marda ta' sħabu. 
Ra fidejn sħabu ħafna tajriet tal·karti, mlewna u tħajjar jixtri 
waħda. Kien joqghod dik il-ħabta f'Tas-Sliema. Hemm kienu 
jinbiegħu f'xi ħwienet tajriet tat-tliet soldi, taż-żewġ soldi u 
tas-sold. Ommu bU-tiela' u n-nieżel spiċċat biex xtratlu waħ
da mill-orħos. Iżda fettlilha ma thallihx jitla' fuq il-bejt għax 
beżgħet li jaqa' u jmutilha. Għalhekk qaltlu biex, jekk irid, 
joqgħod itaiiarha mhux b'aktar minn tlitt iqjiem ħajt fil·bitħa 

tad-dar. Hu kellu jagħmel hekk. Ma satax jagħmel ieħor. 
Mill-mitluf ried jieħu dak li sata'. U beda jtajjarha. Iżda Hajra 
m'hemmx li tinqata' '1 fuq miċ·ċint tal·bitħa. Togħla kemm
xejn u terġa' tħawwilha isfel bir-ras. Wara xi nofs siegħa taħ
bit denbha nqatgħalha għax tħabbel u wehel mal -friegħi 
tas·siġra tal-frott li kien hemm f'roqgħa ħamrija mġennba 
f'waħda mir·rkejjen tal-bitħa. Tħajjar jixxabbat mas-siġra, 
iżda billi kien smin u oħxon daqs bettija u mibrum daqs ċagħ
ka, ma ghamel xejn, anzi mn'AlIa li ma spiċċax b'xi gnawġ 
jew b'xi saram! Is-siġra, ghax tgħid, donnha wkoll kienet 
taf xi jsarraf dak iċ·ċkejken b'wiċċ imfaqqa' daqs lenbija. 
Iżda denb it-tajra ma kienx kollox. L·istorja tagħha ma ntem
metx. fadal il·praspura ta' qamarha. Wara li ġannat u għaq
qad mill-aħjar li sata' l-fdal tad-denb, ra li l-qamar tat-tajra 
kien sa jinqala'. Għalhekk, qabel ma jerġa' jibda jtajjarha, 
xtaq iwaħhlu tajjeb. Ommu ilma kellha iżda dqiq le. Il-kolla 
qatt ma ħolmot biha. Għalhekk binha biex iwaħnal il-qamar 
ma kellux. Ix-xaħam, qal bejnu u bejn ruħu, abjad u jwaħħal 
daqs id-dqiq imħallat bI-ilma. Ħmira, kolla, gloy ommu ma 
kellhiex. Imma xaħam iva. U talabha x-xaħam. Ommu tatu 
ftit fuq karta taz-zokkor. Hu ntafa' fuq i1-qiegħa ta' I·art għad
dell u beda jċallas u jċappas u jdellek. U l-qamar m'hemm li 
jeħel qatt. Iross, irossj iżda flok li l·karta bdiet teħel ma' oħra 
x'ħin poġġa t-tajra fix-xemx, ix-xaħam inħall u l-karta bdiet 
titherra. Ommu nfexxet tidħak u ħasset jixgħel f'qalbha 
l-hena safi ta' l-innoċenza ta' binha. Binha, iżda, ma dahakx; u 
ħadd ma sata' jpaħħallu f'rasu li x-xaħam mhux iwaħħal iżda 
jħoll. 

Għedna li ħabibi u ħabibkom kien poeta mit-twelid. U 
tabilħaqq. Araw. 

Kien għadu ta' xi ħames snin·· meta nannietu, minn-naħa 
ta' missieru, kienu jmorru għalih f'Tas-Sliema li jeħduh magħ
hom f'raħalhom fejn kellhom razzett kbir. 

fi żmien il-ful u s·silla nannietu kien ikollhom fir·razzett 
ħabel raba' miżrugħ silla u ħabel ieħor tniżrugħ ful. Ne
putihom iż-żgħir kienet i1-għaxqa tiegħu li jmur ir-razzett qalb 
il-ħġura tal-ful u tas·siġar tar-rummien u qalb iI·ħmura tal
ward tas-silla. Hemmhekk bħal kien jintilef minn sensih u 
joħroġ barra minnu n-nifsu. Dik il·ħarġa silla jew fur kien 
jistħajjilha saltnatu. Kien jidħol jaqbez qalb il·ful jew is-sil1a, 
jitpaxxa b'dak iI-ġmiel tan-natura, li mbagħad kien jimtedd 
għal tulu f'nofs dawk l-egħlejjel· bħallikieku biex isir ħaġa 
waħda magħhom. U erħilu joħlom. 

f'widnejh qed jidwi ż-żanzin ta' naħla. Kif inhu mitfugħ 

żaqqu 'I fuq, jagħti daqqa t'għajn. Hu ma jidherx għax iz· 
zkuk tal-ful jew tas-silla jagħalquh madwarhom u jaħbuh għal 
għajn nannietu. Dawk iz-zkuk ħodor u torja kien jistħajjilhom 
siġar tal-balluta. Naħla għalih kienet xi ħaġa daqskemm kien 
sultan. Għasfur tal-bejt kien iġennu. Waqtiet kien jagħmel 
f'moħħu li jaqbad tajra kbira ta' l-ajru biex jeħdilha ġwin· 
ħajha li jittajjar bihom fid~difa tas-sema hu wkoll. U ħafna u 
ħafna drabi xtaq jinbidel f'għasfur. Għasfur għalih kien aħ~ 
jar minn bniedem. It-tiżwiq u l-Iwien bellusija ta' farfett kienu 
jsaħħruh. Darba fost l-oħrajn, kif kien ġor-razzett, mar b'ġirja 
waħda għal fuq nanntu u talabha tagħmillu libsa mill·ġwienaħ 
bellusin taI-friefet. Nanntu tbissmitlu u lila qalt!ux le. 

fi żmien ix-xitwa, zijietu kienu jeħduh magħhom sal-wied. 
Darba ra titgħawwem u tiġri mal-mewġ tal-wied nofs qoxra ta' 
ġewża. Dak il-ħin ħass ruħu jiċkien, jiċkien, jiċkien. Għadda 
minn għalih daqsxejn ta' mazzarell; xtaq kieku jsir mazzareII 
biex ikun jista' jmur ibaħħar fuq dik id-dgħajsa tal-qoxra ta' 
ġewża; u għal waqt wieħed bħal intilef f'nagħsa ħelwa, ħass 
jitrabbewlu ġwienaħ żgħar, u nbidel u tħawwad bil-ħsieb u 
tlix-xewqa ta' ħolma f'dak iI-mazzarell li kien għadu kemm ra. 

Għad baqa'. 

Il-poeta mitwieled ma kien jista' jara xejn li ma jġennenx 
bil·mistoqsijiet lil dik jew dak li jkun miegħu. U ommu fuq 
hekk mhux darba u tnejn waħħlitha f'rasha li iżjed magħha 
l-knisja ma teħdux. 

Igħid il-qawl Malti: "Il-mistoqsija oħt il-għerf". U hekk 
hu. Għax dak li kien jistaqsi xinhu u mhux meta kien għadu 
żgħajjar, iilum, li tfarfar u kiber u qiegħed fil·qalba taz-żgħu
żija, i1-poeta tagħna l-Isem-Bla-Isem qed jiktbiIna fuqu ta' wie
ħed għaref u b'sengħa ta' mgħal1em kbir. 

Mela arawh fil-knisja m'ommu_ Is-sagristan ħiereġ ibiddel 
il-kunupew u l·vil1tartal minn aħdar f'abjad jew minn aħmar 
fi vjola. Għajnejn iċ-ċkejken poeta jiffissaw fuq l-artal. fl
istess waqt fommu jitbexxaq u arah isaqsi 'I ommu għaliex 
dak it-tibdil fl-i1wien ta' dak id-drapp. X'kienet twieġbu om
mu ma nafux. Iżda naħsbu li anqas hi n-nfisha ma kienet taf 
xinhu l-għan tat-tibdil ta' 1-i1wien fi\-kunupew u l-vintartal. 

Din m'hi xejn. Isimgħu ftit i1-bużul1otta tal-purċissjoni 
tas-Sagrament. 

Kien jum il-Għid ta' IICorpus Domini". lt-tfajjel1i qegħ
din nitkellmu fuqu kien m'ommu Tas-Sliema. Ommu, biex 
tara l-purċissjoni ħtiġilh a tmur ħdejn waħda minn qrabatha. 
Telgħet ma' binha fil-gallarija u billi ċ·ċkejken tagħha ma kienx 

ilaħħaq ma' ħoġor il-gallerija, tellgliatu bil-wieqfa fuq siġġu. 
Il-purċissjoni bdiet toqrob. Wasal u għadda minn taħt ħarset 
iċ-ċkejken poeta }-istandard tad-Duluri, imbagħad dak ta' San 
ĠUŻli"i:, imbagħad dak tar-Rużarju u fl-aħħar dak tas-Sagrament· 
Issa baqa' l-baldakkin. It-tifel għandu fuqu deni ta' żiemel 
biex jaqta' xewqtu, Minn ħafna żmien qabel, 'I ommu kien 
għoddu ġenninha biex turih i\-Bambin. Issa l·waqt wasal. Il
Baldakkin feġġ· 1t-tifel għoddu sa jaqla' għonqu bit-titwil l-isfel 
minn ġo l-gallerija. Hu qatt ma sata' jifhem li !·Bamhin kien 
jinsab ħaj kollu kemm hu moħbi fil-bjuda ta' j·Ostja Mqaddsa. 
U għalhekk qatt ma sata' jġerrgħ!1 dak li kienet tgħidlu ommu. 
Għajnejh kienu jfittxu li jaraw lil Gesu aktarx f'hafna mkejjen 
ohra, iżda le fl·Ostja Mqaddsa magħluqa fid·dija mdiehba ta' 
l-Ostensorju .. U din id-darba, kif ma nafux, daħħalha f'rasu li 
kellu jara' 'I Gesu mhux fl-Ostensorju taħt il-baldakkin, iżda 
fuq il-baldakkin. Issa l-baldakkin qiegħed taħt ħarstu u ħlief 
id-drapp imżaqqaq tiegħu kemm kemm imewweġ biż-żiffa it-tifel 
iżjed ma jista' jara xejn Iħares, iħ:ues, iħares. Għajnejh għod-
du q::dagħhom. Billi! Ma jistax jara ħjiel ta' dak li jrid. 
Għalhekk jinfexx jibki, jibki u jolfoq, jolfoq u jixher kemm jiflaħ_ 
U b'dil-bikja dam sejjer sakemm wasal mhux ħin l-ikel-għax 
allqas jiekol ma ried --imma ħin ir-rqad fis,sodda u dan ma 
satax jagħmel ieħor. 

Dawn ma ssejħulhomx bċejjeċ ta' wieħed miġnun? U ta
bilħaqq, liema u kemm huma dawk it-tfal ċkejkin li· jiġuhom 
f'rashom riflessjoni jiet bħal dawn? 

Dak li għandu midmumin ma' ħajtu dawn il-praspar ilIl1m 
huwa magħdud b'wieħed mill-aħjar poeti ta' Malta. Meta kien 
għadu ċkejken, kien poeta diġa. U jekk illum hu iil actu, kien 
ukoll poeta - biss iil potentia-f'żgħuritu, anzi saħansitra poeta 
mit-twelid! 

VASSALLO, 

1938 - ANNUS MIRABlLIS 

"Sliem għalik, ja Sena twajba, 
li ġibt miegħek riżq u ġid, 
liġijiet ta' ħaqq mill-ogħla 
nitolbuk fis kompli żid." 

Hekk qalu il-Lhud, 
bla dar u bla flus, 
li laħqu ddeffsu 
fost kemm fadal ġnus. 

* * * 
"Mhux biżżejjed li għakkisna 
dak li ġiddu jsaffi jrid? 
Billi intom ġens samrani 
ma nistgħux naħdmu id f'id?" 

Hekk qalu l-Lhud 
tal-Palestina 
li xtaqu jgħixu 
f'dik l-Art ħanina. 

* * 
"Il-ħajr tagħna, 0 Sena lielwa, 
li għaqqadtna ma' nies kbar, 
imma l-iżjed il-linjI' tiegħi 
gnax ... qcgħduni fl-ishaħ Dar". 

Hekk liaseh Schuschnigg 
maqflll f'Lnkanda 
bi spj uni mda\Yl'a 
qabda kull banda. 

* "\\- al111a blial sliubna, tislima 
lticnja, inżilna 
ridna nagħtuk; mit-torta 
għall-anqas, ftit ħaxu kilna." 

~ hekk gemgem Benes 
ma siefer, 

ta' l-Ajkla x-xiħa 
mid-dwiefel'. 

Imma int:x 'tort 
jekk kull 
Il-htija 
rasna 
L-oħtok iċ-ċkejkna 
li se tara d-dawl 
baxxar fi ex aħn a 
hha dan il-qawl. 

Lixandra. 20 ta' Novembru, 1938. 

"Sliem u hena għexu fostna 
ma' tulek, tmienja-w-tletin ; 
b'xemx ta' mħabba w ħbiberij 
int żammejtna imdawlin. " 

Hekk għajtu f'daqqa 
l-Ulied ta' Spanja 
li minn żmien ilhom 
f taqbida manja. 

* * * "Ilqa' l-foħl'ija, minn qalbna 
ħierġa, ja Sena mfawra 
b'kull dehen u għerf; ta' ġarna 
l-imġieba rajna msawra." 
Il-hemm n l-gliomma 
ta' \Vlied is-Sema 
fil·Lvant 1mbiegħed 
kull biċċa Art ħema. 

* * * 
Tfajliet mill-isbaħ, li ogħna 
minnhom ftit rat id-dinja, 
tal-palk irġejjen, taċ-cine 
kwiekeb: "Sena bla lljienja !" 

'Ta' Holl!} l-leħen 
fis-sema tala' 
bl-għal'għar ta' l-ilma 
kien l10fsu llbala'. 

~~ * !i: 

Dinja ta' qawwa imma hla sold, 
flusha fi sj uI 

n żjut. Felħana l-imġewlia 
ftit huma w beżżgħu l-eluf. 

Hekk ħsihtha jiena 
u miegħi miljun, 
imma min alina 
biex niftħu '1 iljun '? 

Ivo i\!l.:SCAT-AzZOPAHDI. 

Nisel il-Kliem 

LEHH 

Dwar nisel dan il-verb naqbel ma' dak li kiteb il-professur 
Saydon fir-reċensjoni tiegħu tal-Maltese-A.rabie Word List. ta' 
Dr. Dessoulavy (Times of Malta, 6 ta' Diċ.) 

Oaruana ifisser laliħ: essere insistente nel volere, petulante 
nel domandare u leħħ: splendere repentinamente e spm'ire, C01'U

scare, balenare. Imma, kif qal Saydon, dawn iż-żewġ tifsiriet 
joħorġu mill-istess verb (laħħ) u Caruana ma kelblX għal fejn 
jifridhom bħalma ma firidhomx Fa]zon. Dr.Dessoulavy għalhekk 
tgħallat għax mexa fuq Caruana li mhux dejjem ta' min jor
bot fuqu. Fil-Għarbi lali, mnejn Dr. Dessoulavy nissel il-Malti 
leħħ (balenare) 'ifisser: to shine (star), to fl.ash (lightning). 
U tassew li dit-tifsira hi qrib il-Malti kemm tista' tkun. Imma 
x-xebh, bħalma qal Saydon, hu aċċidentali. 

Mela l-verb Malti mnejn ħa dit-tHsira ? 

L-ewwel sura tal-verb Beaussier (Għarbi tal-Magħreb) ifis
sirha: J~t1'e avide, sew sew bħal fil-Malti, imma r-raba' sura 
('alaħħa) hi mfissra f'dizzjunarji oħrajn: pou7'ed forth rain in
cessantly (cloud) [Salome] u, l-istess Hava: gave 00ntinuous 
rain (cloud). 

Mela, jekk ngħidu li s-"sħab ileħħ" fil-Qħarbi nifhmu li 
s-sħab qiegħed jagħmel ix-xita bla ma jaqta', waqt li fil-Malti 
nfiehmu li s-sħab qiegħed iberraq bla ma jaqta'. Jewilla 
l-Malti ma jgħidx li l-beraq dukkar tax-xita! Mela dawn iż
żewġ tifsiriet l-Gfiarbija u l-Maltija, mhumiex ħlief żewġ 
uċuh ta' idej n waħda. 

Għalhekk mita ngħidu leħha fis-sens ta' xenqa rgħiba, 
l-kelma tintrabat ma' l-ewwel sura kif imfissra minn Beaussier, 
u fis-sens ta' "fl.ash", dija beHeqija, mis-sens li għandu l-verb, 
fir-raba' sura. -

ISA-ISAW 

Dr. Dessoulavy jaħseb li l-kelma isa (make haste, be quick) 
hi 111aħruġa minn 'siegħa' bħal fis = (fis-siegħa). Ma naq belx. Fil
fehma tiegħi isa, isaw hu l-imperativ tal-verb li fil-Għarbi 
jinbena mit-tliet radikali. h. s. gh: to hurry on, be quick [HavaJ 
sew sew bħal fil-Malti. Gara li fi h;ienna l-ewwel radikali, l-h 
ratba, in tilfet, u m"agoha ntilfet ukoll it-tielet radikali gli 
bħalma ntilfet fil-verb lama (to shine), radikali, f'ras il-għajn, 
1. m. għ. It-telf ta' l-ewwel radikali tawwal il-vokali ta' qabilha 

aċċentata, u t-tel:f tat-tielet radikali xebbah il-verb ma' l-egħ
mejjel l-aħħar radikali j (ya). Mela għandna dan il-proċess: 

Ihsagħ ihsa Isa 
Ihsgħu ihsaw Isaw. 

Għalkemm dal-verb jimxi l-aktar fi-imperativ, jiġi li jin
stama' mħaddem fil-passat, u fi-lm perfett ukoll. 

Eżempju a) Isajt kieku, imma ma laħħaqtx. 
b) Trid tisa biex tilħaq fil-ħin. 

LEQQ 

Dr. Dessoulavy jaħseb li dal-verb hu għamla oħra ta' leħħ. 
Jien naħseb li hu maħruġ mill-verb Latin lucere jonkella t
taljan luccicare. 

FI-Għarbi !t-tieni sura ta' laġġ tfisser 'leqq' (luire, re
luire, briller) u skond, Dozy, dal-verb hu mnissel mill-ispanj 0 l 
lucir. Hekk kif 'lucir' ta laġġ fil-Għarbi, naħseb li l-Latin 
lucere (aqra lukere) je,v it-taljan luccican (qabbel nkolllucore, 
Taljan qadim=luce, splendore) nissel fil-Malti l-verb leqq. 

F'ilsienna b'dan il-għamil infissru d-dija tal-brillanti, kris
tall, armi, għajnejn, l-ilma eċċ., u f'dawt-tifsiriet jaqbel għal 
kollox ma' luccicare u mhux ma' leħħ. 

Għall-bdil tal-ħoss c Latin f'q qabbel Latin fascia, Malti 
fisqija. 

Mill-Verb leqq, skond Caruana, joħorġu biss leqq (n.act.) u 
leqqien (aġġ.). In-nuqqas ta' għamliet oħra mnissla jsaħħaħ 
il-fehma li dal-verb mhux ġej mill-Għarbi. Imbarra dan, 
l-għamliet mogħtija minn Caruana, sa fejn naf jien, ma jin
stemgħux fil-Malti mitkellem. 

ĠUŻE AQUILINA. 

Londra. 

KC)TBA GODDA 

A. CREMONA. Tagħlim faq il-I(itba Maltija, faċċ. 232, Oiov. 
Muscat, 1938. 

Ix-xewqa li wrejna f'dan il-qari ftit xhur ilu seħħet, u ż-żgħa· 
żagħ tal-klassijiet għolja tal-Liċeo jew li jridu jithejjew ghall-e· 
żamijiet taċ-Ċivi! issa għandhom f'idejhom Grammatka li tfis
srilhom bir-reqqa r-regoli kollha tal-kitb.a tal-Malti. Mhix ġab
ra ta' regoli ta' ortografija, gi1alkemm regoli ta' ortografija fiha 
wkoll, imma Grammatka kif nifhmuha f'ilsna oħra b'regoli fuq 
it-tiswir tal-kliem u fuq ir-rabta tal-kliem għat-tifsir tal-ħsebijiet. 

f'dan il-ktieb is-Sur Nin ġabar l-esperjenza tiegħu ta' bosta 
snin ta' tagħlim lit-tfal u liż-żgħażagħ u t-tagħrif kollu li nkiteb 
fuq il-Orammatka f'dan il·qari u f'sieħbu Il-Malti. Għalhekk 
ma jistax jonqos li l-ktieb ma jkunx maħdum tajjeb u li t-tifel 
ma jsibx fih kull ma jaħtieġlu jkun jaf. fuq il-verb jitħaddet 
fit-tul u t-tabella f'tarf il-ktieb turik f'daqqa ta' għajn is-sensil 
kollu tal-verbi bejniethom. Barra mir·regoli tat-tiswir tal-kliem 
(Morfoloġija) jagħti wkoll regoli tar-rbit tal-kliem (Sintassi), u 
għalhekk nistgħu ngħidu li din hi l-Orammatka li xtaqna u li 
jaħtieġu t-tfal ta' l-iskejjel. 

Laqtitna ħaġa: 'I hawn u 'I hemm il-Grammatka taħbat 
tieħu xejra latina, jiġifieri timxi mal-Orammatki li t-tifel tal
Liċeo 11U mdorri bihom, Latini, Ingliżi u Taljani. Hekk 
it-tempijiet sekondarji (faċċ. 57-61) meħudin mit-Taljan jew 
Ingliż, għalkemm fil-Malti hem'11 ukoll it-Tempijiet magħ
qudin, jien kont nagħmel eċċ. Is-Soġġuntiv u l-Kondizzjonal 
ma għandhomx għal fejn jissemmew għax fil-Malti ma jidhrux. 
r-[ekk ukoll it-taqsim ta' l-Aġġettivi: kwalifikativi, kwantita tivi 
dimostrativi, indeterminati (facċ. 114). Fl-eżempi: kiel ħafna, 
ħobż; xrobt twqra nbtd; ħafna li naqra mhumiex aġġettivi 
skond il-Grammatka Maltija, għalkemm jistgħu jkunu aġġettivi 
fl-Ingliż u fit-Taljan. Anqas ma hi aġġettiv il-kelma kollni 
kollok eċċ. li hi nom bis-suffissi. Jista' jkun li s-Sur Nin mexa 
b'dan iI-metodu biex il1affef it-tagħlim, iżda jekk it·tagħlim 
jeħfief, il-Orammatka tbati. 'L hawn u 'I hemm ir-reguli huma 
xi ftit imħabblin ġo xulxin, l-aktar fil-verb. 

f'xi ħwejjeġ żgħar nn naqblux miegħu. Ma nafx għala 
l-w igħidilha dgl1ajfa meta ma turi l-ebda sinjal ta' dgħufija 
bħalma fil-verbi lewa, xewa. I\-verbi ft.O!loq, għokos eċċ. (faċċ. 

47) mhumiex passivi. Passivi huma ħoloq, għolob u xi wieħ
ed ieħor. 

Dnub li qabżu ħafna għiltijiet li biċċa minnhom mhumiex 
imniżżlin fit-tiswijiet ta' l-aħħar. 

Imma hu xinhu, il-ktieb maħdum tajjeb, fih kotra kbira ta' 
tagħrif u nittamaw li jkun ta' ġid kbir għaż-żgħażagħ. 

P. P. S. 

ĠUŻE ELLUL. Leli ta' .flaż-Żgħir, faċċ. 250 "Ġabra ta' Kitba 
Maltija"-Dr. Ġuze Bonniċi, B.Sc.,M.D. - Empire Press. 

Qabel nitkellem fuq il-ktieb, irrid inghid xi ħaġa fuq min 
kitbu. Lil Ġuże Ellul ma nafu x, imma, igħidu, il-kitba hija l
mera tai-bniedem, u hekk hu. Il-kitba turi dak li jaħseb il
bniedem, dak li jħoss, dak li jiżen fi ħsiebu .. Ġuże Ellul jidher 
li hu ġmielu mdaħħal fil-qari tal-kotba, u jaf jixtarr dak li 
jaqra. Hu jaf iqis u jaħseb fuq dak li jara jiġri madwaru, u 
għalhekk kitbitu hi mimlija b'karattri mislutin mill-ħajja li 
nghixu fiha: dan li għamel lir-rumanz tieghu sabiħ. Minbarra 
dan hu ghandu wkoll moħħ li johloq, ħaġa li minghajrha l-kit
tieb jisfa bniedem bla sengħa, bla ħajja f'kitbitu, bniedem bħal 
kull wi~ħed ieħor tal-kotra. 

Il1:l jikteb Ġuże Ellul? Ilu żmien twil. Imma l-kitba 
tiegħu kienet tidher f'ġurnali, aktarx pulitild, li l-ħajja tagl1hom 
kienet qasira, u għalhekk dak li kien jikteb kien jintemm malli 
jintemm il-ġurnal. Ma hi ħtija ta' ħadd li dan il-kittieb inneba 
fid-dlam tai-żmien. 

Ir-ruman:z; "Leli ta' Ħai-Żgħir", li ssemma b'tifnir fil-kon
kors imniedi miIl-Gvern fl-1935, għoġobni tassew. Imma qabel 
nuri dak li fih sabiħ u qawwi, irrid insemmi xi nuqqasijiet 
li laqtuni. L-ewwelnett, ir-rumanz nieqes mill-qawwa tad-des
krizzjonijiet; dan imħabba li hu mibni kollu kemm hu fuq it
taħdit fost il-karattri; id-djalogi qegħdin f'xulxin u ma jaqtgħu 
xejn. Irrid inghid, fih ma nsibux deskrizzjoni jiet li jibqgħu 
mnaqqxa f'moħħok bħalma nsibu fil-ktieb ta' Guże Aq uilina 
UTaħt Tliet Saltniet". 

H-tieni, hemm xi ftit taħdit li mhux dejjem naturali. Issib 
'1 hawn u 'I hinn xi diskors ta' xi karattru li donnu ma hu ser 
jieqaf qatt. B'dankollu l-biċċa l-kbira tat-taħditiet hija maħdu
ma bis-sengħa u tersaq lejn in-natura. Dawn it-taħditiet, li fi
hom tara tinfetaħ quddiemek, bla tqanżiħ u bla tiġbid, i1-ġrajja 
kolll1a, jagħmlu lil dan ir-rumanz magħdud ma' l-aħjar li għan
dna. 

It·tielet, ghalfejn dak il-kata1gu ta' ismijiet kbar, bhal Spin

oża, Kant, Nordau, Nietzsche, Zola, Schopenauer, u qabda nies 
oħra li ċaqiIqu d-dinja? Gl1alfejn it-tifsiT ta' uħud mit-tjor
rji tagħhom? Dawk it-tjoriji ma jista' jkun qatt li jitfissru fi 
ftit kliem. Għalhekk ma, jistgħux jingħoġbu, u jtaqqlu ħafna 
l-qari tal-ktieb. 

Ir-raba', xi kelma vulgari żelqitIu wkoll. Għal liema siwi 
qiegħda fil-ktieb, u x'ġid qiegħda tagħmel? 

Imma dawn in-nuqqasijiet li jilmaħhom biss min iħares 
lejhom b'għajn ta' kritiku, jintfew ħdejn is-suġġett li hu maħ
dum bis-sengħa u mirqum b'xgħil i1-ħsieb tal-kittieb. X'insibu 
sabiħ f'dan ir-rumanz? L-ewwelnett il-kelma maltija hi mħad
dma tajjeb; frażijiet u idjoma mdaħħlin f'lokhom; u l-istil ta' 
kitba hu ħafif, mexxej, individwali. 

!t·tieni, ħsebijiet marbuta ma' oħrajn li flimkien jagħmlu 
suġġett sabiħ maqlugħ mill.ħajja li ddur madwarna. 

{t·tielet, hemm sentimenti u tqanqil ieħor tal-qalb, li l-kit
tieb ma hassilhomx mill-kotba, imma donnu għadda minnhom 
hu n-nifsu, xtarrhom, u fissirhorn kif ħasshom hu. 

Ir-raba', l-oriġinalita. U l-aħħar, imma mhux l.inqas, il· 
karattri maqlugħa, maħduma mingħajr tmegħrijiet. X' min
daqqiet, int u taqra, iġġib quddiem għajnejk f'dehra sħiħa x-xej· 
ra u l-bixra ta' xi ħadd li taf u donnok tarah imnaqqax ġo 
dik il·kitba, jekk mhux ukoll ma tarax ix-xbieha tiegħek in·nif
sek. Għall-anqas, waqtiet, hekk ġara lili. 

f'dan ir-rumanz Ġuże Ellul wera ħila personali. fih rajna 
l-hena u l-ġmiel tal-ħajja, kemm ukoll il.għaksJ il·għawġ u t·tba
tija. Dan hu wieħed mir-rumanzi ewlenin li ma daħlux għal 
kollox fil-qasam ta' I istorja, għalkemm xi· drabi niltaqgħ!1 ma' 
xi taqsimiet li jitkellmu fuq il-Gwerra l-Kbira, is-7 ta' Gunju 
u s-sena 1921, sena mniżzla fl-istorja tagħna mbilli fiha Malta 
kienet mogħtiha l-jedd li taħkem lilha nfisha. 

ĠUŻE C!iETCUTl 



Il-Kotba Mqaddsa bil-Malti 
Imfissrin minn P. P. Saydon 

Ma jdumK ma jt(jħ~għaU-iBtampa l-gliaxad." wieħed fost il
Kotba M'<lauu'SU maq)ubin bi i-Malti mill-Prof. P. 1'>. 6aydon, 
Iżda l-awtur jisgħob bih i~arfatli billi t-b-ejgħ ta; d'il.\\fli il-kotba 
hu żgħir ħafna sa jkollu jnaqqas il-għadd tal-kopji u hekk il
prezz jogħla. Min irid jixtrih, jagħti ismu lis-Sur Salv Farru
gia tal-Empire Press u jkollu l-ktieb b'I/3 jew 1/6; min jixtrih 
mill-ħwienet iħallas 2/- jew 2/fJ. 

KTIEB IL-ĠENESI, 1929, ma fadalx aktar minnu. 
KTIEB L-EŻODU, 1930. 
KTIEB IL-LEVITKU, 1930. 
KTIEB IN-NUMRI, 193L 
KTIEB IDzDEWTERONDMJU, 1931. 
TIFSIR IL-KLIEM, 1931. 
KTIEB ĠOŻWE, 1931. 
KTIEB L-IMĦALLFIN U KTIEB RUT, 1932. 
IL-KOTBA TA' SAl\ll\VEL, 1933. 
IL-KOTBA TAS-SLATEN, 1937. 
IL-KOTBA T AL-PARALIPOMNI, joħroġ fil-bidu tas-sena 1939. 

RIGALI SBIEH U RHAS 
Trid tagħti rigal sabiħ u rħis? Flok ma tonfoq ħafna flus 

f'kaxxi ta' ħelu u ġugarelli ta' ebda fejda, ixtri ktieb bil-Malti. 
Jekk inhu tifel tat·iskola agħtih il· Ward ta' Qari Malti. 
Jekk inhi xbejba agħtiha Inez u Emilja. 
Lil min iħobb l-istorja agħtih l-Istorja ta' Malta ta' Ġ. A. 

Vassallo, Il-gżejjer .ta' Mplta ta' Temi Zammit, l-Istorja ta' 
Birkirkara, Raħal Gdid, Mosta, eċċ. ta' E. B. Vella. 

Lil min iħobb jaqra rumanzi agħtih Taħt tliet Saltniet 
ta' Ġ. Aquilina, Żmien l-Ispanjoli ta' Ġ. Galea, Ċensu Barbara 
u Ċejlu Tonna ta' Ġuie Muscat Azzopardi, Anġli ta n-Niket 
ta' Ġinu Muscat Azzopardi. 

Lil min hu aktar 'il quddiem fil-Malti agħtih il-Kotba Mqad
dsa ta' P.P. Saydon, l-Oqbra ta' Dun Karm; Il-Fidwa tal-Bdie
wa ta' A. Cremona. 

U biex iHewwqu l-għażla għahdkom: MInn Xfut in-NU, 
L-akbar imħabba; Il-Itajja tar,Re u r-Reġina; Ward jew Xewk; 
u olirajn. . . 

U jekk ktieb wieħed jidhritkom li hu ftit, agħtu tnejn, tlieta, 
aktar. 

